
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০]
কুরু পাণ্ডব
১৬৭


অতিশয় ভীত ও বিবর্ণ হইয়া পরস্পরকে নিরীক্ষণ করিতেছেন এবং প্রধানগণের এই দুরবস্থা দর্শনে অনেকে পলায়ন করিতেছে। ভীষ্ম বারম্বার আক্ষেপ প্রকাশপূর্ব্বক কহিলেন—

 হে যোদ্ধৃগণ! তােমরা রাজা দুর্য্যোধনকে রাক্ষসহস্তে ফেলিয়া পলায়ন করিও না।

 কিন্তু তাহারা নিতান্ত বিমোহিত হওয়ায় কেহ তাঁহার কথা রক্ষা করিল না। তখন ভীষ্ম বিষণ্ণবদন দুর্য্যোধনকে কহিলেন―

 হে রাজন্! তােমার নিজেকে এরূপ বিপদ্মুখে পতিত করা উচিত নহে। রাজার সর্ব্বদাই যত্নপূর্ব্বক আত্মরক্ষা করিয়া যুদ্ধ করা কর্ত্তব্য। আমরা সকলেই তোমার কার্য্য সাধনোদ্দেশে এখানে উপস্থিত আছি। যদি কাহারও প্রতি বিশেষ ক্রোধের সঞ্চার হয়, তবে উপযুক্ত কোন বীরপুরুষকে তাহার বিরুদ্ধে নিয়ােগ করা বিধেয়।

 এই বলিয়া ভীষ্ম মহাবীর ভগদত্তকে কহিলেন—

 হে মহারাজ! তুমি পূর্ব্বে অতি অদ্ভুত পরাক্রম প্রকাশ করিয়াছ; অতএব তুমিই ঘটোৎকচের উপযুক্ত প্রতিযােদ্ধা হইবে। এক্ষণে তুমি অবিলম্বে সেই বলদৃপ্ত নিশাচরকে নিবারণ কর।

 ভগদত্তকে এইরূপে নিয়ােগ করিয়া ভীষ্ম দুর্য্যোধনকে নিরাপদ স্থানে স্থাপনপূর্ব্বক পুনরায় যুদ্ধকার্য্যে ব্যাপৃত হইলেন।

 ইতিমধ্যে অর্জ্জুন ভীমসেনের নিকট স্বীয় তনয়

		 এই পাতা শেষ সম্পাদিত হয়েছে ১৪:৫২টার সময়, ১৮ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

